
Annotatsiya

   Ushbu maqolada Ogahiyning “Jomeʼ al-voqeoti sultoniy” asarining mavzuyi guruhlari tahlil qilingan.

Kalit so’zlar: sulton, davr, til, asar, tarix, voqea, she’riyat, guruhlar.
Абстрактный

В статье анализируются тематические группы произведения Огахи «Джаме аль-вакеоти султани».

Ключевые слова: султан, эпоха, язык, произведение, история, событие, поэзия, группы
Abstract

       The article analyzes the thematic groups of Ogahi's work "Jame al-vaqeoti sultani".

     Keywords: sultan, era, language, work, history, event, poetry, groups     
      Ogahiy  XIX asrda hukmronlik qilgan Xiva xonlari davri voqealariga bag‘ishlangan besh memuar qissa yozdi. Ollohqulixon davri (1825-1843) to‘g‘risidagi “Riyozu-d-davla”, Rahimqulixon davri voqealari (1843-1846) tasvirlangan “Zubdatu-t-tavorix”, Muhammadaminxon (1846-1854), Sayyid Abdullohxon (1854) va Qutlug‘murodxon (1855) hukmronlik yillaridagi murakkab va ziddiyatli hodisalar haqidagi “Jome’u-l-voqeoti sultoniy”, Sayyid Muhammadxon zamoniga (1856-1865) doir “Gulshani davlat” hamda Muhammad Rahimxoni soniy-  Feruz davri (1865-1910) vasf etilgan “Shohidu-l-iqbol” kabi asarlar shular jumlasidandir. Bular qatoriga Shermuhammad Munis yoza boshlagan “Firdavsu-l-iqbol”ni davom ettirib, badiiy-tarixiy nasrning mukammal namunasi sifatida yakunlaganini ham qo‘shsak, Ogahiyning milliy she’riyatimiz va tarjima san’ati bilan bir qatorda o‘zbek memuar-qissachiligi rivojiga qo‘shgan qissasi ham nechog‘liq ulkan ekani ayon bo‘ladi.
       O‘zbek va umuman sharq badiiy-tarixiy nasri Ogahiygacha ham ko‘p asrlik taraqqiyot yo‘lini bosib o‘tgani ayon. Nosiriddin Rabg‘uziy, Mirxond, Xondamir, Alisher Navoiy, Zahiriddin Bobur, Shermuhammad Munis kabi buyuk adiblar nasriy merosi buning dalilidir. Bu ulug‘ ijodkorlar qalamiga mansub "Qisasi Rabg‘uziy", "Ravzatu-s-safo", "Makorimu-l-axloq", "Habibu-s-siyar", "Holoti Sayyid Hasan Ardasher", "Tarixi muluki Ajam", "Tarixi anbiyo va hukamo", "Boburnoma", "Firdavsu-l-iqbol" singari asarlar Ogahiyning badiiy-tarixiy nasri uchun o‘ziga xos tajriba maktabi bo‘lganini ta’kidlash kerak.

            Shu paytga qadar asosan tarixiy asarlar sifatida baholanib kelgan Ogahiy badiiy-tarixiy nasrini maxsus o‘rgangan Vohid Abdullayev bu asarlarni "tarixiy-badiiy proza"
 namunalari deb atasa, ustoz manbashunoslar — G‘ulom Karimov va Subutoy Dolimov ularning "badiiy-tarixiy asar tarzida qimmatli" ekaniga urg‘u beradilar. N.Komilov esa Ogahiyning tarjima asarlari taxdili misolida milliy adabiyotimiz tarixida yaratilgan "qissa hikoyalar (povest)"larga e’tibor qaratadi. Binobarin, Ogahiyning tarixiy mavzudagi barcha nasriy asarlari, jumladan, tadqiqotimiz manbai bo‘lgan «Riyozud davla»ham birinchi navbatda badiiy, undan keyingina tarixiy asar hisoblanadi.

Bizning kuzatishlarimizda Ogahiyning “Jomeʼ al-voqeoti sultoniy” leksikasining   quyidagi mavzuiy guruhlarga bo‘lish mumkinligini ko‘rsatdi:

1. Tana a’zolari, ularning tuzilishiga oid tushunchalar nomi: ko‘z, bosh, tan, qon, bag‘ ir, bo‘g‘ iz, tish, qo‘l, tirnoq, qorin, ko‘z-qoshlar va b.  

2. Borliqdagi tabiiy narsalar, hodisalar nomi: tog‘ , cho‘l, dengiz, yer, tufroq, qarotosh, su(v), kecha, kunduz, quyosh, soya, yulduz, qorong‘ ulik va b.

3. Joy, makon nomlari: uy, yer, qishloq, tom (uy tomi), yo‘l va b. 

4. Hayvonlar va qushlar nomi:   ot 

5. Vaqt, fasl tushunchasini ifoda etuvchi so‘zlar: yoz, qish, kun, yotar kun, o‘tmish, chog‘  (shu chog‘ ),  kech, oy - yil va b.

6. O‘simliklar va ular to‘p bo‘lib o‘suvchi joylar nomi: gul, lola, yaprog‘ , chaman va b.  

7. Shaxs va boshqa narsalarni atash, ko‘rsatish, muloqotga kirishuv so‘zlari (olmoshlar): biz, sizlar, na (nima), ne (nima), o‘z, o‘zga, san (sen), nechun, nechuk, bu, alar, ular, uyoq, qani, ul, shul, har kim, onlar (ular), necha, bunlar (bular), buncha,  onjaq va b. 

8. Ta’lim, tarbiya, ma’rifatga oid so‘zlar: ilm chirog‘ i, bilimli, o‘quv, bilimsiz, o‘rgansun va b. 

9. Narsa va hodisalarning belgi, ko‘rinish xususiyatlarini ifoda etuvchi so‘zlar: toza, yangi, eski, yosh, qari, yumshoq, qizil, to‘g‘ ri, yalon (yolg‘ on), yashirin, keng, tor, yaxshi-yamon, ojiz, buyuk va b.  

10. Son, miqdor anglatuvchi so‘zlar: bing (ming), bir (bir kun), o‘n (o‘n yil), besh, yuz ming, bir siqim (oqcha), ko‘b (ko‘p), oz  kabi.

11. Ba’zi rasm-udumlar nomi: to‘y, tomosha, bazm, duo kabi.  

12. Harakat-holat tushunchalarini anglatuvchi so‘zlar. Ushbu tip so‘zlar Komyob she’riyati leksikasining o‘z qatlamida salmoqli o‘rinni egallaydi. Ularni shartli ravishda quyidagi lug‘ aviy-ma’noviy guruhlarga ajratish mumkin:

1) xolis (neytral) harakat va faoliyat nomlari: teramiz, tashladik, sotmoq, berdi, ho‘llandi, boqmoq, o‘rnashtirdi, yig‘ moq, yemoq, ekmak, buzmak, yetmoq, so‘ndi, qilg‘ onmiz, tirnoqlamoq, ishladilar, qolmadi va b.

2) ruhiy holat ifoda etuvchi so‘zlar: kulmoq, tindirmoq (ko‘zni), tuyulmoq, tolmoq (aqldan tolmoq), kechmoq (gunohini kechmoq), uyg‘onmak, tirishtuk, otilmak (ilmga otilmak), ko‘zyosh chekmoq (afg‘ on chekmoq), quvonmak, hurkutmak, o‘ynamoq-kulmoq, og‘ ladik (yig‘ ladik) va b. 

